
Diolch am eic\hJIyt yr dyddiedig 27 Mawrth ynghylch deiseb P-05-814 Pob Adeilad Newydd
yng Nghymru i Gael Paneli Solar.

Mae'r ddeiseb yn gofyn i baneli solar yn cael eu gosod ar bob ty sy'n cael ei adeiladu o'r
newydd yng Nghymru i wella ein hél-troed carbon ac i helpu'r amgylchedd.

Y llynedd, cadarnhaodd Llywodraeth y DU Gytundeb Paris a lofnodwyd gan 195 o
lywodraethau rhyngwladol. Mae'r Cytundeb hwn yn gosod cyd-destun ar gyfer mynd i'r afael
a'r hyn sy'n achosi newid yn yr hinsawdd a'i ganlyniadau, a sut y mae datgarboneiddio
economi'r byd. Yma yng Nghymru rydym wedi cryfhau ein hymateb i'r newid hwn drwy
Ddeddf yr Amgylchedd (Cymru) 2016. Mae'r ddeddf hon yn nodi fframwaith datgarboneiddio
ar gyfer Cymru sydd am weld o leiaf 80% o ostyngiad erbyn 2050 a fframwaith cyllidebu
carbon i ategu hynny. Mae Cymru wedi gwneud cynnydd sylweddol wrth ddatgarboneiddio
cyflenwadau pwer: mae cyfanswm y trydan sy’n cael ei gynhyrchu gan ffynonellau
adnewyddadwy yng Nghymru wedi treblu ers 2010, gan ddarparu 32% o’r ynni a
ddefnyddiwyd gennym y llynedd. Mae ein Nodau Llesiant yn ei gwneud yn ofynnol inni
wneud hynny mewn ffordd sy'n sicrhau'r cyfleoedd gorau i gymunedau ac sy’n lleihau
costau.

Ym mis Medi 2017, cyhoeddais dargedau newydd uchelgeisiol ar gyfer cynhyrchu ynni yng
Nghymru, sef:
e cynhyrchu 70% o’r trydan y mae Cymru yn ei ddefnyddio, o ynni adnewyddadwy,

erbyn 2030

e y capasiti i gynhyrchu un Gigawatt o ynni adnewyddadwy o dan berchnogaeth leol
erbyn 2030

e sicrhau bod gan brosiectau ynni adnewyddadwy o leiaf elfen o berchnogaeth leol
erbyn 2020

Elfen allweddol o'r gwaith o ddatgarboneiddio Cymru fydd y cymysgedd ynni y byddwn yn ei
gynhyrchu. Mae solar ffotofoltéig yn rhan bwysig o'r gymysgedd honno yng Nghymru. Mae
eisoes bron 49,000 o osodiadau o'r fath ledled Cymru sy'n cynhyrchu 10% o gyfanswm y
trydan a gynhyrchir gan ffynonellau adnewyddadwy.

Os y nod yw cyfyngu ar yr effaith y mae dulliau newydd o gynhyrchu ynni yn ei chael ar
filiau ynni, mae angen inni fuddsoddi, nid yn unig mewn technoleg gynhyrchu ratach a
charbon isel, ond hefyd mewn dulliau storio. Bydd gwella'r grid a thechnolegau clyfar hefyd
yn chwarae rdl allweddol yn y ffordd y byddwn yn cyflwyno technoleg adnewyddadwy.

Rwyf wedi siarad yn aml am effaith penderfyniadau Llywodraeth y DU yn 2015 i wahardd
technolegau gwynt a solar sydd wedi'u gosod ar y tir rhag manteisio ar Gontractau
Gwahaniaeth, ac i leihau lefelau'r Tariffau Cyflenwi Trydan sy’n golygu bod prosiectau ynni
adnewyddadwy yn llawer yn llai hyfyw. Ysgrifennais unwaith eto i Lywodraeth y DU fis
Tachwedd y llynedd er mwyn nodi'r safbwynt cyffredin o blaid ynni adnewyddadwy yng
Nghymru a lofnodwyd gan amrywiaeth o randdeiliaid o Gymru. Roedd y datganiad yn nodi'r
farn yr ydym yn ei rhannu am y manteision economaidd, cymdeithasol ac amgylcheddol
sy'n deillio o barhau i lecli datblygiadau gwynt a solar ar y tir yng Nghymru, ac yn pwyso'n
gryf arni i adfer y cymorth. Ysgrifennais eto yn ddiweddar ynghylch yr ymgynghoriad ar
fecanwaith y Contractau Gwahaniaeth a byddaf yn parhau i bwyso ar Lywodraeth y DU i
sicrhau bod cymorth yn cael ei roi unwaith eto ar gyfer y dechnoleg fwyaf fforddiadwy. Bydd
hynny'n rhoi lle yn y farchnad i fwy o fathau o ynni adnewyddadwy ac yn lleihau’r costau i'r
rheini sy'n talu’r biliau.

Dros y blynyddoedd diwethaf, mae cymunedau a busnesau yng Nghymru wedi elwa ar
dechnoleg adnewyddadwy. Mae ffermwyr, busnesau mewn trefi ac yng nghefn gwlad,
cartrefi a chymunedau i gyd wedi dechrau rheoli sut y maent yn defnyddio ynni ac wedi
buddsoddi yn y ffordd y caiff ei gynhyrchu. Mae hynny wedi rhoi mwy o sicrwydd iddynt
ynghylch faint y maent yn ei dalu am ynni ac yn helpu Cymru yn ei hymgais i
ddatgarboneiddio. Mae hyn nid yn unig wedi diogelu swyddi yn y sefydliadau hynny ond
mae hefyd wedi creu swyddi crefftus yn y meysydd cyflenwi, a chynnal a chadw.

Bydd defnyddio ein hadeiladau i gynhyrchu ynni yn chwarae rhan bwysig yn ein hymgyrch i
ddatgarboneiddio Cymru. Mae ein sefydliadau academaidd ar flaen y gad yn y maes hwn
ac yn ymchwilio i'r cyfleoedd sy'n deillio o dechnoleg solar. Mae canolfan arloesi Canolfan
Beirianneg Cynnyrch Cynaliadwy ar gyfer Haenau Diwydiannol Gweithredol Arloesol
(SPECIFIC) Prifysgol Abertawe wedi adeiladu ystafell ddosbarth effeithlon o ran ynni sydd y
gyntaf o'i bath yn y DU. Mae cynlluniau wedi'u cymeradwyo a fydd yn golygu y bydd yr un
dechnoleg yn cael ei mabwysiadu mewn 16 o gartrefi newydd i'w hadeiladu gan y grivp tai
cymdeithasol Pobl yng Nghastell-nedd Port Talbot. Mae'r cysyniad yn defnyddio cyfuniad o
gelloedd solar, batri er mwyn storio a ffram ddur chwyldroadol sy'n denu aer a gynhesir
drwyé phwer solar drwy dyllau mén i ddarparu gwres a dwr cynnes. Os bydd y prosiect yng
Nghastell-nedd yn liwyddiannus, bydd cyfle i gyflwyno'r system i 1,200 o gartrefi pellach, fel
rhan o Fargen -Ddinesig Bae Abertawe sy’'n werth £1.3 biliwn.



Er ein bod yn annog y cysyniad o "adeiladau fel gorsafoedd pwer", mae gan ddull solar o
gynhyrchu ynni ei broffil penodol ei hun. Gallai arwain at ormod o ynni yn cael ei gyflenwi yn
yr haf a dim digon ohono yn cael ei ddarparu yn y gaeaf pan fo mwy o alw amdano. Gan ei
bod yn fwy effeithlon i gynhyrchu ynni yn y man y caiff ei defnyddio, rydym yn hyrwyddo
gosod paneli solar ffotofoltaig i gynhyrchu ynni a fydd yn cael ei ddefnyddio gan unigolion
neu'r gymuned leol. Yn y dyfodol, rydym yn disgwyl, drwy ddefnyddio technoleg glyfar, y
bydd y cyflenwad lleol yn gweddu'n well i'r galw, ac y bydd ynni yn cael ei reoli a'i storio ar y
safle er mwyn osgoi amrywiadau o ran galw sy'n ddrud i'w rheoli.

Mae ein cyfrifoldebau o ran newid hinsawdd a chyllidebu carbon yn golygu bod angen inni
achub ar bob cyfle i leihau ein hallyriadau presennol. Mae'n bwysig, felly, fod datblygiadau
newydd yn cael cyn lleied o effaith & phosibl ar yr amgylchedd a dyma'r rheswm pam yr wyf
wedi cyhoeddi fy mwriad i adolygu Rhan L (Cadw tanwydd a phwer) o'r Rheoliadau
Adeiladu eleni.

Roedd ein hymgynghoriad diwethaf ar Ran L yn 2012 (gweithredwyd y newidiadau ayn
2014) yn cynnwys opsiwn a ffefrir i sicrhau bod rheoliadau adeiladu yn ei wneud yn ofynnol i
dai newydd ddefnyddio ynni 40% yn fwy effeithlon. Roedd yr ymatebion a ddaeth i law yn
dangos pryder ynghyich effaith y newidiadau arfaethedig ar farchnad dai a oedd, bryd
hynny, eisoes yn teimlo effeithiau dirywiad economaidd. Roedd y newidiadau a gyflwynwyd
yn sgil yr ymgynghoriad yn cyflwyno targed o 8% o gymharu &'r gofynion blaenorol ar gyfer
tai newydd. Y prif wahaniaeth o gymharu a'r gwelliant o 40% oedd nad oedd angen unrhyw
ofynion ynni adnewyddadwy ar y safle (defnyddiwyd paneli solar ffotofoltéig yn fesur procsi)
i gyflawni'r targed hwn. Gellid sicrhau 8% o welliant drwy wella ffabrig yr adeiladau.

Mewn cyferbyniad & hynny, drwy gyflawni’'r targed o 20% a gyflwynwyd yn 2014 ar gyfer
adeiladau annomestig newydd, rydym ar flaen y gad o gymharu ag ardaloedd eraill o'r DU
ac yn hybu gosod technoleg adnewyddadwy megis paneli solar ffotofoltaig.

Mae'r farchnad dai wedi newid ers 2012, gydag adeiladwyr tai yn cofrestru mwy o elw a'r
gost gyfalaf o osod paneli ffotofoltéig yn lleihau. Rydym wrthi ar hyn o bryd yn cwblhau
ymarfer caffael i benodi ymgynghorydd arweiniol i lywio'r gwaith o adolygu Rhan L.
Rhagwelir y bydd yr astudiaeth gwmpasu yn cael ei chynnal yn yr haf a bwriedir cynnal
ymgynghoriad ar y cynigion yn hwyrach eleni.

Mae'r Rheoliadau Adeiladu yn ddiduedd o ran pa dechnoleg a thanwydd y dylid eu
defnyddio ac felly nid ydym yn rhagnodi neu'n gwahardd unrhyw ffurf benodol ar gynhyrchu
gwres neu ynni. Mae hynny'n golygu nad yw'r targedau allyriadau ar gyfer adeiladau
newydd yn llesteirio cyfleoedd i fod yn arloesol. Ni fydd yr adolygiad, felly, yn mandadu un
dechnoleg benodol (megis paneli solar ffotofoltdig). Fodd bynnag, drwy osod targedau i
ostwng allyriadau, gallai'r adolygiad annog defnyddio technolegau ynni adnewyddadwy wrth
iddynt ddod yn fwy costeffeithiol.

Mae ein polisiau cynllunio cenedlaethol, sy'n ymddangos ym Mholisi Cynllunio Cymru, yn
ategu'r rheoliadau adeiladu drwy hyrwyddo datblygiadau ynni adnewyddadwy. Mae'r Polisi
yn nodi y dylai'r system gynllunio yng Nghymru hwyluso datblygiadau newydd sy'n galluogi
datgarboneiddio. Mae'n hyrwyddo egwyddorion dylunio adeiladau cynaliadwy ac yn nodi
mai hwy ddylai fod wrth wraidd dyluniadau datblygu newydd. Rydym wedi cyhoeddi
canllawiau dylunio sy'n rhoi cyngor ar sut y gellir sicrhau bod yr egwyddorion hynny yn rhan
0 gynigion datblygu newydd.



Mae gennym hawliau eang o ran datblygiadau a ganiateir er mwyn medru gosod paneli
solar ar eiddo preswyl sydd eisoes wedi'u hadeiladu heb orfod gofyn am ganiatad cynllunio.
Byddwn yn ymgynghori'n fuan ar yr opsiynau i wella cyfleoedd i osod paneli solar ar doeon
adeiladau annomestig heb orfod gofyn am ganiatad cynllunio.

